
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 26/2009 – Woensdag 29 Julie 2009 – ngkn@iway.na

Psigo-sosiaal-teologiese opvoedkundige program vir leraars en gemeentelede, te Windhoek

· Maryn Barkhuizen- god-follower@iway.na
“Wat dink u is die grootste faktor in die menslike psige wat die kwaliteit van die mens se inter-per​soonlike verhoudings en dienslewering / aktiwitei​te bepaal?

Dit is natuurlik die individu se selfbeeld.  As ons werklik ‘n guns aan ons medemens wil doen en liefde wil bewys, dan versterk ons ‘n  persoon se selfbeeld positief.  Om ondersteunend te kan optree in die verband en ‘n persoon te bemagtig, het ons nodig om kennis te beskik oor:

· Die behoeftestuktuur in die menslike selfbeeld, geskep deur God.

· As daar in die behoeftestruktuur disfunksies ontwikkel het, hoe gaan die individu moontlik reageer?  Dit is vir self-verstaan en ander verstaan.

· Hoe kan ‘n individu hom/haar selfbeeld her-programmeer/heiligmaking beoefen, met die ondersteuning van God die Heilige Gees?

· As medemens, hoe kan mens deelneem aan die positiewe proses van ‘n individu se her-programmering/heiligmaking?

	Húlle verjaar!
· Manie Le Grange (Sinodale Kantoor): Donderdag 30 Julie; 061-374350; fin@ngkn.com.na
· Poppie Holtzhausen (Walvisbaai-Noord): Donderdag 30 Julie; 064-202706; berrie@iway.na
· Christo Swarts (Suiderhof): Sondag 2 Augustus; 081 3634087; swartsc@iway.na
· Erik Van Zyl (Kunene vir Christus): Woensdag 5 Augustus; 081 149 3092; 264811493092@mtcmobile.com.na
· Clem Marais (Sinodale Kantoor): Woensdag 5 Augustus; 081-127-1608; clem@ngkn.com.na



As u reeds die kennis het en benut, dan het u nie nodig om Funksionele terapie inligting as individu/groep te bekom nie.  Indien u die teoretiese inligting wil ontvang, wat ek einde Januarie 2009 toestemming gekry het om op “PowerPoint” te plaas, is u welkom.  Die fooi vir kerkgroepe is N$30.00 pp in ‘n groep van 10 of meer.  Tydsduur 90 minute.  Een aanbiedingskrywe word per e-pos gestuur vir voor-die-tyd-deurlees van betrokkenes.  ±N$2.00 kan ekstra gevra word vir wie dit gaan fotostateer.” 

Mev. Maryn Barkhuizen, Psigo-sosiaal-teologiese Terapeut, Privaat Maatskaplike Werker SW51/94P, NAMAF praktyknommer: 089 000 0223984. 

Tel: ++264-61-300015; Faks: ++264-088614228; Sell.: ++264-812892076; E-pos: god-follower@iway.na
· Ds. Dirk Louw (Windhoek-gemeente) se evaluering van Aanbieding 1: 

Maryna het my vir ‘n toetslopie op Aanbieding 1 van hierdie program geneem. Ek was aanvanklik maar bra skepties en onseker, maar later aangenaam verras met waarheen hierdie program my en ‘n kollega geneem het. Die program werk ewegoed vir die individu sowel as vir groter groepe. Dit bring ‘n mens by ‘n dieper verstaan van jouself, voortvloeiende transformasie en is ook  ideaal vir beter personeelverhoudings. 
Na inhoud
Teologie@Kovsies TC "Teologie@Kovsies" \f C \l "1" 
· Gerhard Botha - BothaGP.HUM@ufs.ac.za 
Winter kan ‘n strawwe tyd vir baie mense wees. Die kerk kan ‘n belangrike rol in die lewe van armes speel. ‘n Navorsingsprojek onder die armes is onder internasionale aandag gebring waar die rol van die kerk uitgelig is. Gedurende ‘n winterweek is die identiteit van die kerk bespreek. Internasionale blootstelling verseker hoë kwaliteit opleiding aan die UV se Fakulteit Teologie. Studente word ook aan verskeie ervarings blootgestel om hul voor te berei op die wonderlike en soms oorweldigende taak om ‘n pastor te wees. Wanneer laas het u ‘n preek oor Hooglied gehoor? Dr Fischer gee ‘n nuwe manier om oor hierdie boek te dink en daaruit te preek. Internasionale medewerking met ander Teologiese instellings gee nuwe betekening aan die begrip “deel van die een liggaam van Christus”. Terwyl die natuur in die winter afskaal om net die absolute essensie te behou, kan dit ons inspireer om ook af te skaal en na te dink wie is die pastor/kerk/gelowige wat ek (nou) moet wees.  

Lees meer in die nuutste Teologie@kovsies by http://www.ufs.ac.za/newsletter/newsletter.php?sid=98
Na inhoud
Nuwe web-baadjie vir FLAM
·  TC "Nuwe web-baadjie vir FLAM" \f C \l "1" Faani Engelbrecht - Voorsitter: FLAM
FLAM se webtuiste www.flam.co.za heropen op 1 Augustus. Dit is nou meer gebruikersvriendelik gemaak en ’n paar bykomende dienste gaan die funksionaliteit van die webblad aansienlik verhoog. 
Nou sal dit nie langer meer net gemeentes wees wat die webblad en bladmusiek kan gebruik nie, maar ook individue sal teen ’n geringe bedrag bladmusiek kan koop en aflaai via www.flam.co.za  en BM se e-aankope. 
Maar wat gemaak as jy nie weet hoe die lied klink nie?  Wat maak ’n predikant wat nie musiek kan lees nie wanneer hy of sy wil weet hoe ’n FLAM-lied klink?  Byna 60% van alle FLAM-liedere is reeds iewers opgeneem – ’n kort demo-snit verskyn nou saam met elke lied - en ook op watter CD die lied opgeneem is. 
Die ander liedere wat nog nêrens opgeneem is nie sal stelselmatig opgeneem word.  50 liedere is reeds deur die bekende Traxtudio opgeneem op, wat in die bedryf ’n guide track genoem word.  Elke lied word met slegs ’n klavier en ’n stem uitgevoer.  Dit is beslis nie bedoel om in jou motor se mp3-speler as agtergrondmusiek gebruik te word nie, maar sal selfs in gemeentes waar daar nie ’n begeleidingsgroep beskikbaar is nie, as ’n begeleidingsnit gebruik kan word. 
Die beste nuus is dat hierdie liedere in mp3-formaat ook direk van www.flam.co.za  afgelaai en deur middel van BM se e-aankope aangekoop kan word.  Jy hoef dus nie eens na jou naaste geestelike boekwinkel toe te ry nie, maar sal dit selfs Saterdagaand na 23:00 uit jou studeerkamer kan aankoop!
Teken ook gerus in op FLAM se nuusbrief, Fuurhoutjie óf sluit aan by ons Facebook-groep, FLAM – of volg ons op Twitter @FLAMBLADMUSIEK - vir die vuurwarmste nuus en nuutste liedere om af te laai.
Na inhoud
Kanaal 7 soek Tegniese Operateur TC "Kanaal 7 soek Tegniese Operateur" \f C \l "1" 
Kanaal 7 soek na iemand wat as Tegniese Operateur vir Media vir Christus/Kanaal 7 kan werk. Hy sal verantwoordelik wees vir die instandhouding van die Tegniese Afdeling te Kanaal 7 – dis nou goed soos Rekenaars & Netwerke; Klank- en Uitsaaitoerusting; Geboue en Voertuie.

Die geskikte kandidaat het die nodige IT kwalifikasies (A+ en N+) hê (iemand met MCSE sal voorkeur geniet), moet ten minste 2 - 5 jaar vorige ondervinding hê en vlot Afrikaans en Engels praat en skryf. Hy moet ‘n Belydende Christen wees en Kanaal 7 se Visie, Beleid en waardes ten volle ondersteun;

 ‘n Mededingende markverwante salaris word aangebied wat onderhandelbaar is. Pensioen en mediesefonds is deel van die pakket. Applikante wat aan hierdie vereistes en kwalifikasies voldoen kan hul CV’s rig aan: Die Sekretaresse, Besturende Direkteur, Kanaal 7, Posbus 20500, WINDHOEK of e-pos aan: beatrix@k7.com.na.  Merk : Aansoek vir Tegniese Operateur 
Sluitingsdatum vir aansoeke:  4 Augustus 2009
Na inhoud
Indië-bediening vra voorbidding TC "Indië-bediening vra voorbidding" \f C \l "1" 
Thijs van der Merwe vertel van ’n bediening wat al 41 jaar in Chennai India werk. Hulle is in vennootskap met beide die Nehemia Bybelinstituut van Wellington en Bybelkor en verwerk die material in ander tale, en druk en versprei dit dan.  Onderstaande twee brokkies word vir kennisname en voorbidding deurgegee:
1. NEHEMIAH BIBLE COLLEGE:
The construction work of our College Building is in progress. The skeleton work of our building is completed. Internal and external plastering will be completed in the next week. We planned to complete all our pending works before this month. But due to the delay of the workers and unavoidable reasons, we are not able to complete as per our schedule. Anyhow we are taking necessary steps to complete our Nehemiah Bible Construction work quickly. Please pray for good workers and comfortable climate.

*2. PRINTING MACHINE: *

Our new two colour printing machine is running well and we are enabled to produce plenty of gospel tracts, gospel newsletters in more than 16 languages, Bible Correspondence Books (Biblecor), magazines in three languages, Bible notes etc. Now we are planning to print our calendars and ministerial brochures in our printing machine in August 2009. Kindly pray. 
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World 
Malawî Oppervlakte 118,484 vk. km. Sentraal Afrika staat wat al langs die Malawî meer en die uitvloei in die Shirerivier ontvou. Dit is bykans 'n enklave binne Mosambiek en het geen direkte toegang tot die see nie. Bevolking (2000) 10,925,238. Onafhanklink van Britanje in 1964. Dr. Hastings Banda het vir 30 jaar as 'n kleurvolle maar gewetenlose diktator regeer. Ekonomiese stabiliteit is ten koste van politieke vryheid gehandhaaf. Interne en internasionale druk teen die groter wordende korrupsie het tot veelparty verkiesings gelei in 1993. Demokrasie onder die regering van die Muslim President Bakili Muluzi het die lot van gewone Malawî ërs net marginaal verbeter. Die land is in armoede vasgevang, ten spyte van goeie watervoorsiening en hoë reënval, sowel as 'n vrugbare bodem. Die effek van oorbevolking (insluitend bykans 2 miljoen vlugtelinge uit Mosambiek), burgeroorlog wat vir drie dekades in Mosambiek getier het; verswakkende wêreldwye aanvraag en prys van tabak, tee en suiker; swak verbindings met die buitewêreld en Vigs het bygedra tot die verswakkende ekonomiese posisie. Die effek is aangevuur deur meer as een droogte in die afgelope dekade. Die land steun swaar op buitelandse hulpverlening en baie burgers werk in buurlande om so die familie tuis te ondersteun. Vryheid van Godsdiens maar dit is lyk asof die Muslim minderheid bevoordeel word. Christen 79.98% Muslim 13% Traditioneel etnies 6.2% nie-Godsdienstig/ander 0.6% Baha'i 0.25% Hindoe 0.02%.

Loof die Here vir: 1 Die moed en uitgesproke teenstand van veral die Roomskatolieke Biskoppe konferensie sowel as sommige Protestantse kerkleiers wat 'n leeue-aandeel gehad het in die beëindiging van die diktatorskap deur demokratiese verandering. 2 Jarelange evangeliese uitreike, die sg. New Life For All program in kerke, veelvuldige huiskerk en gebedsbewegings het almal tot geestelike seën bygedra. Sedert 1996 was daar geestelike ontwaking op elke vlak in die Anglikaanse kerk. Die jeuggroep One In Christ Youth het 'n impak gehad in die hele kerk agv die groep se evangelisasiewerk. Die evangelie het bykans elke sektor van die gemeenskap binnegedring en daar was herlewings op verskeie plekke. Die nuwere charismatiese, Pinkster en evangeliese denominasies het vinnig gegroei.

Tree in vir: 1 Die land het gebuk gegaan onder korrupsie en die effek van ekonomiese verval vanweë die ineenstrorting van markte vir sy produkte en die burgeroorlog in Mosambiek. Ten spyte van interne vrede het die faktore 'n ekonomiese tol geëis wat verder deur die verhoogde ekonomiese verwagtinge van Malawî ërs na die politieke verandering groot druk op die regering plaas. Die feit dat daar steeds nie aan die verwagtinge voldoen is nie, bring ontevredenheid. Tree in vir die regering - vir integriteit en wysheid om die uitdagings die hoof te bied. 

2 Die groei van die Islam is 'n groot uitdaging. Meer as 90% van die Yao is Muslim, die meerderheid van die Asiërs ook en asook die President. Die Qur’an is reeds in Chewa vertaal. Islam word al hoe meer sigbaar en aktief - die streekssentrum van die Afrika Muslim Agentskap is in Malawî  geleë. Hulpprojekte uit die stal met buitelandse geld is een van die hoofredes vir 'n toekeer na die geloof. Bid vir goeie buurskap tussen Christene en Muslims en 'n effektiewe bediening om Muslims in 'n betekenisvolle verhouding met Christus te bring. Bid vir die werk van FEBA radio in die verband. (Buks van der Merwe wat vroeër by Kanaal 7 uitgesaai het, is tans verbonde aan FEBA se radio-stasie in Malawi.)
3 Vigs is 'n geweldige, maar verswygde probleem. Lewensverwagting is slegs 43 jaar, amptelik is 16% (maar aanduidings is dat dit so hoog as 30% kan wees) van  alle 14- to 49 jariges is geïnfekteer, 60% van alle nuwe infeksies in die 14-25 ouderdomsgroep is meisies. Daar is soveel as 500,000 Vigsweeskinders. Gesinslewe, die ekonomiese volhoudbaarheid van dorpies, die eknomie en selfs die staatsmasjienerie word bedreig. Bid dat kerke beter toegerus sal wees en 'n visie sal kry om effektiewe bediening aan mense met Vigs en vir voorkoming sal ontwikkel. Bid ook vir die Vigsvoorkomingsprogram wat in laerskole van stapel gestuur is. 

4 Die Church of Central Africa Presbytarian is die grootste Protestantse denominasie en die direkte vrug van David Livingstone. Dit is 'n vereniging van die kerke wat deur die NG Kerk van Kaapland, die Kerk van Skotland en die Vrye Kerk van Skotland geplant is. Bid vir vernuwing te midde van nominalisme en formalisme - veral dat die serk evangeliese leiers en gemeentes 'n effek sal hê. Bid dat die derde en vierde generasie Christene tot 'n persoonlike geloof sal kom en dat vele tot voltydse bediening geroep sal word.

5 Die minsge-evangeliseerdes. Bid dat beide Malawî ese en buitelandse werkers die liefde van die Here effektief sal deel met die: a) Yao, wat die grootste evangelisasie uitdaging in Malawî  bly. Vroëer jare het die Anglikane, CCAP, Roomskatolieke en die Baptiste ongeveer 3% van die Yao bereik, maar hulle het 'n afsonderlike mensegroep geword in die proses. Rsente verenigde pogings het min vrug opgelewer en daar is steeds geen inheemse Yao kerk nie. 

b) Die Ngonde en die Lambya in die verre noorde, wat ook swak bereik is, hoewel daar darem kerke onder hulle bestaan. 

c) Die Sena an die Lomwe van die Shire vallei in die suide waar daar relatief min Christene is. Die meerderheid van die groepe woon in naburige Mosambiek waar die response op die evangelie sedert die einde van die burgeroorlog gedy het. 

d) Die Gujarati en die Tamils, die hoofgroepe onder Asiërs. Daar was sporadiese pogings om die die Hindoe en Muslim groepe te bereik maar met min effek. 
Na inhoud
Sondag Onder die Kameelboom TC "Sondag Onder die Kameelboom" \f C \l "1"  
Die vyftiende vergadering van die NG Kerk in Namibië se sinode is op hande. Sondag bekyk Schalk en Clem die ietwat vreemde agenda van hierdie vergadering van naderby. Onder die Kameelboom is ’n radio-inisiatief van die NGKN en saai Sondae om 12:00 op Kanaal 7 uit. 
Na inhoud 
Giggel TC "Giggel" \f C \l "1" 
In die dorpie Mount Vernon in Texas het ’n sekere Drummond sy kroeg begin vergroot. Die plaaslike Baptistekerk het toe ’n biduur begin om dit te verhoed, tesame met ’n petisie daarteen. Die werk het goed gevorder tot die week voor die opening. ’n Weerligstraal het die kroeg getref en dit het tot op die grond afgebrand. 

Die gemeentelede was heel ingenome daarmee, tot die kroegbaas hulle hof toe sleep vir skadevergoeding omdat hulle sy gebou deur direkte of indirekte wyse vernietig het. Die gemeente het heftig daarteen beswaar gemaak en geweier om enige verantwoordelikheid vir die ramp te aanvaar. 

Die saak het toe voor die hof gekom. Die regter het die dokumentasie deurgewerk, en toe opgemerk: “Ek weet nie mooi hoe ek oor hierdie saak moet oordeel nie. Ons het hier ’n kroegbaas wat vas glo in die krag van gebed, en ’n hele gemeente wat dit ontken.”
Na inhoud
Met Feldstraat-liefde
Die Feldmuis
Kuier ook op ons webblad 
	Onder die mes

	· Clifford James (Gobabis) is vandeesweek in Windhoek geopereer. Hy het moeilikheid met sy sluk ondervind, wat hopenlik nou iets van die verlede sal wees.

	Totsiens, Hennie

	· Hennie Burden het verlede naweek afskeid geneem van Windhoek-Wes en het reeds vertrek na Lutsville waar hy die nuwe dominee gaan word.


[image: image1.png]


[image: image2.png]


[image: image3][image: image4][image: image5]

























































Die Feldmuis sê…


1

